Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 19eg o Orffennaf 2011, yn Ysgol Gymuned Cwm y Glo.
1. Croesawodd y Cadeirydd bawb i’r cyfarfod yn enwedig Mr Aneurin Parry a oedd yn bresennol tan eitem 3 a’r Cynghorydd Richard Robinson i’w gyfarfod cyntaf.
2.
Yn bresennol: Cyngh. Hefin Jones (HJ), Cyngh. Avril Jones (AJ), Cyngh. Richard Robinson (RR), Cyngh. Eryl Roberts (ER), Cyngh. Delyth Tomos (DT), Cyngh. Meryl Green (MG), Rhian Thomas (RhT) Cyngh. Brian Jones (BJ) ac Emma Williams (clerc). 

Ymddiheuriadau: Cyngh. Goronwy Hughes (GH), Cyngh. Nan Humphreys (NH), Cyngh. Meirwen Lloyd (ML), Cyngh. Clifford Williams (CW) a’r Cyngh. Alan Pritchard (AP).
3.
Cyfarfod gyda Mr Aneurin Parry, Rheolwr Gorfodaeth, Cyngor Gwynedd. Croesawyd Mr Parry (AnP) i’r cyfarfod a diolchwyd iddo am fynychu. Dechreuodd MG drwy egluro pam fod y Cyngor wedi gofyn wrtho am fynychu; am bod pryder am goed yn cael eu torri ym Mhontrug. Cyflwynodd AnP ei hun, Rheolwr y Gwasanaeth Gorfodaeth a gafodd ei sefydlu yn ddiweddar gyda Uwch Swyddog a dau Swyddog,  sef tim bychan o bedwar aelod. Dywedodd AnP fod coed bellach yn dod o dan y gwasanaeth a bod coed yn cael eu gwarchod o dan Deddf Cynllunio 1998. O dan y ddeddf, mae pedwar math o orchymyn a all warchod coed:
· Gorchymyn Coed Unigol: lle mae’r coed yn cyfrannu yn sylweddol ar dirwedd cyfagos.

· Gorchymyn dros grwpiau o goed: Gwarchod llinell o goed.

· Gorchymyn Coedlan: Gorchymyn dros glwstwr o goed cyfagos sydd yn cael eu nodi fel un.
· Gorchymyn Ardal: Gwarchod ardal gyfan. Mae’r math yma yn cael ei osgoi os yn bosib ac ond yn tueddu i gael ei wneud mewn argyfwng. Nid ydyw yn addas ar gyfer y tymor hir gan fod y gorchymyn hwn yn gwarchod y coed sydd yn bodoli ar yr adeg honno a dim rhai sydd yn tyfu wedyn neu yn hunan hadu. 
Cyrhaeddodd RhT y cyfarfod. Eglurodd AnP fod y broses o warchod coed gyda Gorchymyn Diogelu Coed (TPO) yn cychwyn gydag asesiad o’r ardal ac yna archwiliad o’r coed(en) gan yr Adran Bionomeg. Mae’r Adran Bionomeg wedyn yn ysgrifennu adroddiad ac yn ei gyflwyno i’r Cyngor gyda’u hargymhelliad hwy. Mae’r Cyngor wedyn yn penderfynu os ydynt am fynd ymlaen gyda’r TPO drwy osod pwyntiau i’r cais yn erbyn graddfa arbennig. Mae’n rhaid cyrraedd 16 allan o 17 pwynt er mwyn gwarantu TPO. 

Os yw TPO yn cael ei warantu, bydd gorchymyn dros dro yn cael ei roi ar y coed penodol sydd mewn dau ran – Gorchymyn a Rhybydd Erthygl 3. Mae’r tirfeddianwyr sydd yn amgylchynu’r ardal yn cael gwybod yn gyntaf drwy dderbyn copi o’r Erthygl 3. Mae’r Cyngor lleol hefyd yn cael gwybod gyda pawb yn cael gwahoddiad i roi sylwadau o fewn 28 diwrnod. Os nad oes sylwadau yn cael eu derbyn, mae AnP gyda’r awdurdod i fwrw ymlaen gyda’r gorchymyn. Os oes gwrthwynebiad yn cael ei dderbyn, mae’r mater yn mynd gerbron Pwyllgor Cynllunio y Cyngor a fyddai nail ai yn caniatau neu yn gwrthod y gorchymyn. Mae’n rhaid i hyn gael ei wneud o fewn 6 mis neu fydd y gorchymyn yn darfod.
Mae arolwg amserol wedyn yn cael ei wneud i weld os oes newid wedi digwydd i’r amgylchiadau ac os dylid diwygio’r gorchymyn.

Dywedodd AnP fod arian yn brin yn y Cyngor ac nad oedd swyddog yn arbennigo mewn coed, dyna pam bod gan y Cyngor gytundeb gwasanaeth gyda’r Adran Bionomeg. Nid oes digon o arian i ymchwilio pob coeden ac felly bod yn rhaid blaenoriaethu, ond os oes pryderon gwirioneddol, dylid ysgrifennu at y Cyngor a’u hysbysu.
Ychwnaegodd AnP fod modd gwarchod coed trwy’r Comisiwn Coedwigaeth hefyd a bod grantiau ar gael ar gyfer hyn. 

Dywedodd MG bod ei phryder yn deillio o bobl newydd yn dod i’r ardal ac yn torri’r coed hyn bob yn dipyn a bod hyn yn cael effaith ddrwg ar fywyd gwyllt yr ardal. Dywedodd AnP eto mai gadael i’r adran wybod am hyn yw’r cam cyntaf ac fe adawodd ei fanylion cyswllt. Holodd ER pa hawliau sydd gan bobl os ydynt eisiau cwyno am goed sydd yn creu anhwylustod iddynt hwy, e.e, coed yn gordyfu yng nghanol stadau ac ati. 

Dywedodd HJ y byddai’r Cynghorwyr yn cnoi cil ar sylwadau AnP ac yn penderfynu sut i fynd a’r mater hwn yn ei flaen. Diolchwyd i AnP am ei sylwadau defnyddiol a gadawodd y cyfarfod.
4.
Datgan Buddiant Personol: I’w datgelu fel y maent yn codi.
5.
Cadarnhau Cofnodion: Un newid ei angen i bwynt 1 – Goronwy Thomas wedi ei nodi mewn camgymeriad yn lle Goronwy Hughes. Cadarnhawyd cofnodion Mehefin.
6.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd RR fod Llewod Llanrug hefyd wedi derbyn y gŵyn am blant yn dringo ar ben y caban storio yn Nant y Glyn a bod y clwb yn ymchwilio i fewn i brynu paent arbennig i’r tô.
· Trafodwyd llwybr 43 gyda HJ yn atgoffa pawb i fod yn wyliadwrys fod y perchnogion gerllaw wedi gwneud y rhiw sydd yn arwain at y llwybr yn llai fel ddywedodd Cyngor Gwynedd.

· Dywedodd RhT fod rhieni ifanc nid yn unig yn poeni am gerbydau yn gyrru yn sydyn ar hyd Ffordd Ceunant ond hefyd ar hyd Ffordd yr Orsaf. 

· Trafodwyd pa ardaloedd oedd ddim wedi cael y llythyrau am y baw ci hyd yma ac fe wnaethpwyd drefniadau i ddosbarthu’r gweddill. 
7.
Cae Chwarae Cwm y Glo: Dywedodd y Clerc y byddai yn ceisio trefnu i gael rhywun o Clust i’r Ifanc i gyfarfod mis Medi.
8.  Caeau chwarae Llanrug: Nant y Glyn a Glanmeolyn: Dywedodd y Clerc fod slabiau concrid wedi cael eu gosod yng nghae chwarae Glanmoelyn ond ddim yn Nant y Glyn eto. Bydd hyn yn digwydd pan fydd y biniau wedi cael eu derbyn gan Cyngor Gwynedd. Dywedodd y Clerc y byddai yn gofyn wrth Pat McGuinness am bris am glirio pendraw cae Glanmoelyn.
9. Llwybrau Cyhoeddus: Dim i’w ychwanegu at bwynt 6 uchod.
10. Glanhau pentrefi Llanrug a Cwm y Glo: Dim. 

11. Cynllunio:


Cynlluniau Newydd ac wedi eu caniatau/gwrthod yn ddiweddar:
· Dim.

12.
Cyllideb:
(a)Taliadau:
Gwair y fynwent

100982                   £610.00

Cyflog Mehefin
 
100988                   £227.99










                   £837.99

(b)Derbyniadau: 
Incwm Angladdau

                               £0.00
(c) Ceisiadau am gymorth: 

· Dim.

(ch) Adroddiad Ariannol: Cyflwynodd y Clerc yr adroddiad ariannol am y tri mis cyntaf a dywedodd y byddai yn cyflwyno adroddiad ariannol yn erbyn y gyllideb erbyn cyfarfod mis Medi.
     13.
Y Fynwent:  
      (a) Diogelwch: Dim
(b) Cyffredinol: Dywedodd y Clerc y byddai yn diweddaru hysbysfwrdd y fynwent erbyn mis Medi. Trafodwyd codi y prisiau claddu ac fe gytunwyd i godi’r prisiau fel a ganlyn:
· £140 – Bedd newydd oddi fewn i’r gymuned.
· £280 – Bedd newydd tu allan i’r gymuned.

· £100 – Ail agor bedd oddi fewn i’r gymuned.

· £200 – Ail agor bedd tu allan i’r gymuned.

· £80 – Claddu Llwch
Dywedodd y Clerc y byddai yn hysbysu’r Ymgymerwyr o hyn.
14. Heddlu: Penderfynwyd trefnu cyfarfod ar safle gyda’r Heddlu i drafod y lamp ger Ffordd yr Orsaf. Dywedwyd y byddai HJ, GH a CW am fynd. 
15.
Materion gan y Cynghorwyr: 
· Dywedodd HJ ei fod wedi mynd i gyfarfod Cymunedau Cynaliadwy yn ddiweddar ac wedi cael mwy o fanylion am y cynllun sydd yn mynd i ariannu 5 prosiect yng Ngwynedd o gronfa o £100,000. Trafodwyd prosiectau posib ond cytunwyd nad oedd digon o amser i wneud cais erbyn y dyddiad cau, yn bennaf, am nad oedd cynllun penodedig ar hyn o bryd. Penderfynwyd cysylltu gyda HJ neu’r Clerc os byddai hyn yn newid.
16.
     Gohebiaeth:

(a) Oddi wrth Cyngor Gwynedd:

· Adran Rheoleiddio: Ymateb a chynllun arfaethedig ar gyfer gosod llinellau dwbl melyn ar Ffordd yr Orsaf: Eisiau sylwadau am y cynllun: Dywedwyd fod CW wedi trafod y cynllun arfaethedig gyda thrigolion Ffordd yr Orsaf a’u bod nhw yn cytuno gyda’r cynllun ond am un newid – i ymestyn y llinellau i gynnwys tu allan i Tŷ Fry. Penderfynwyd pasio’r sylwadau yma ymlaen i Cyngor Gwynedd.
(b) Eraill:

(i)
Un Llais Cymru – Cyfarfod nesaf 21ain o Orffennaf (hefyd yn cynnwys y cyfarfod blynyddol). Dywedwyd nad oedd ML na ER yn gallu mynychu’r mis hwn.
(ii)
Llythyr Diolch gan Cynllun Efe.

(iii)
Anfoneb DL Owen – Llwybrau 2011 £1,050: Cytunwyd i’w thalu.
(iv)
Coleg Menai yn gofyn wrth y Cyngor am arddangos posteri cyrsiau dysgu Cymraeg.

(v)
Anfoneb Idris Morris Cyf - £42.60, Chwynladdwr: Cytunwyd i’w thalu.
(vi)
Ad-daliad inc £53.97: Cytunwyd i’w thalu.
(vii)
Adroddiad blynyddol Yr Ombwdsman.

17.
Materion Eraill:
Nid oedd yn edrych yn debygol y byddai cworwm ar gyfer cyfarfod mis Awst, felly penderfynwyd canslo’r cyfarfod.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 16eg o Awst 2011, Y Sefydlaid Coffa, Llanrug.

